
COME TUTTO EBBE INIZIO

CATANZARO, 07 OTTOBRE- E solitu... quandu t'hai e ghijungira ccu I'amici... ma passi na sirata in
allegria... on'é ca cci v6 assai... basta na telefonata e trenta secondi... giustu u tempu ma cci dici ma
venanu ma si vivanu na birra o nu bicchera e vinu... e via!!!

Ma prima e tuttu... comu succeda n'te film... mi para giustu ma dicu...

ca ogni riferimentu a fatti o persuni... e puramenta casuala... e ca i nomi sunnu tutti mbentati!!!

Poi si ¢'é n'cunu cchi non ci crida... non mi pronunciu!!!

| sirati ccu I'amici bboni... cumincianu accussi!!!

Gia sulu a telefonata cchi ti fannu alli cinqu do pomeriggiu... ppemma s'organizza a spaghettata dura
tri uri... finu alli ottu... cchi ppoi ti passau a gulia puru ma ti vidi!!!

- Prontu!!! Prontuu!!! Prontuuuuu!!! Salvatdé Mi senti... sugnu Claudiu!!!
- Si ti sentuuuuu!!!

- Eu ti sentu malal!l!
- Claudié eu ti sentu bonu!!!

- Ed eu ti sentu mala!l!
- Claudié... ma si ti dicu ca eu ti sentu bbonu!!!

- Salvaté... e cchi t'haiu e dira... eu ti sentu malal!!!



- Claudié... ti staiu dicendu ca eu ti sentu forta e chiaru!!!

- Ed eu ti sentu mala!!!

- Senti Claudié eu ti sentu bonu... poi si voi... na potimu tirara na jornata sta cazzareddha e
telefonata... sulu ma ni dicimu si mi senti bonu o mi senti mala!!!

Tu dissi nu saccu e voti... si non senti bbonu...

o cambi residenza e chiddha timpa cchi abiti...

o ti cambi u telefonu... ca chiddhu cchi hai lI'usava guglielmu marconi ppemma facia i provi quandu
mbentau a radiu...

0 piggjhi a machina e veni sutta a casa mia e mi bussi alla porta!!!

Jamma... ja... Claudié... cchi bboi?

- Salvato eu ti sentu mala!!! Comunqua... cosu fetusu... cosu bruttu... cosu lofiu... cchi n'da penzi si
awvisi a chiddhu mphamu e Ginareddhu e veniti e ni facimu dui spaghetti!!!

- Claudié!!l... ma mi telefonasti ma mi mbiti alla casa tua... o ppemma mi pigghji a maliparoli!!!

Ahhjia alla miseria... mi chiamasti e tutti i maneri!!!

Mi n'da dicisti e tutti i culuri!!!

E benumala ca volivi ma mi mbiti ppe dui spaghetti!!!

E si m'avivi e chiamara ppemma mi n'da canti quattru... mi m'agginu... cchi facivi!!! Pigghiavi u
calendariu... e facivi I'appellu e tutti i santi... compresu chiddhu sfortunatu bisestila... chi su ricordanu
ogni quattru anni!!!

- Ma noooooo Salvatéooooo!!! Cosu fetusu!!! Disgraziatu u sai ca ti vogghiu bena!!!

- Claudiéeeeeel!!! E torna a coppa!!! Ma non poi dira sulu u nomu meu e basta!!! Fa na cosa... vistu
ca mi facisti girara i cinqu minuti... chiamaci tu a ginareddhu... ca si senta ca u chiami comu facisti
ccu mia... quandu arrivu eu... ti trovu mpendutu allu palu e I'antenna da televisiona... accussi esta a
vota bona cchi pigghji puru telemontecarlo!!!

E sapiti qual'@ u bellu!!! Ca sa storia... si ripeta ogni vota!!! Ed ogni vota aiu ma pigghiu a scala...
ppemma scroccu e ma scindu a Claudieddhu... do palu e I'antenna... ca ginareddhu arrivau prima e
mia.

- Prontu!!! Prontuuu!!! Prontuuuuuuuu!!! Salvaté mi senti!!! Sugnu Ginu!!!
Scusatimi n‘attimeddhu... chissu e natru cchi ava problemi ccu l'oricchi... vidimu cchi cci manca!!!

- Salvat6 mi senti!!!

mi senti... ca gia cci penzau Claudieddhu ma mi fa nchianara i cinqu minuti!!! Si tu mi voi bbena comu
dicia iddhu... on cuminciara puru tu "' Sbuddhati I'oricchi ccu nu pocu e mister muscolu... e jamu
avanti!l!

- Salvat6 ajialha cchi si permalosu... on ti si pé dira nenta!!! Volia sulu ma ti dicu ca mi chiamau
Claudieddhu si ni vidimu stasira e n‘cuminciau comu u solitu soi... ppemma mi nzurta... omma mi fa
dira na parola... ma mi parra e subba mentra parrava eu!!! Si quandu arrivi u trovi mpendutu allu palu
e I'antenna da televisiona... on ti permettira ma u scrocchi... ca sennd... mpendu puru a ttia!!!

- Ginare!!! Tu a mmia chiami permalosu!!! Ma ti vidisti tu!!! Ca mo cci cambianu u nomu allu santu
toi... e u chiamanu San Luigi permalosu de Catanzaru!!! Comunque dunami u tempu ma caricu a
scala nta machina... e ni vidimu da casa sua.

- Salvato!!! Ma a cchi ti serva a scala!!!
- Ginare... ma portu ppe sicurezza!!! On si sa mai... sugnu sicuru ca chiddha cchi ava Claudieddhu



'ammucciasti... ppe nnomma u scroccu do palu e I'antennal!!!
Mmah!!! Sta sirata cuminciau bbona!!! Va a finira sempra accussi.

Salvatore Procopio

